
CONCELLO DE MUROS
(A Coruña)

Acta nº 2026/3 da sesión Ordinaria do Pleno da Corporación do concello de Muros celebrada o día
xoves 26 de marzo de 2026
Expediente número: 2026/G010/000003

PEGADA DIXITAL: 9b74de9855269c6da234cd6372099890d97aba7149d252051a3520a3dd9614a2

URL https://www.youtube.com/watch?v=FBrRE5z0WO8

PERSOAS ASISTENTES:

PRESIDENTA:

Da. María Lago Lestón (BNG)

CONCELLEIROS/AS:

Da. Laura Eiras Rivadeneira (BNG)

D. Mario Martínez Lago (BNG)

Da. Maruxa Martínez Romaní (BNG)

Da. Caridad González Cerviño (PSOE)

Da. Sandra Maneiro Pais (PSOE)

D. Damián Torea García (PSOE).

Da. María Inés Monteagudo Romero (PP)

D. José Vázquez Rama (PP)

Da. María del Carmen González García (PP)

D. Juan Manuel Martínez Martínez (PP)

Da. María Manuela Leis Cambeiro (PP)

D. Manuel Secundino Lago Álvarez (MC)

O SECRETARIO ACCIDENTAL
D. José Manuel Mayo Priegue

Documento  electrónico  asinado  dixitalmente  cuxa  integridade  garántese  mediante  cotexo  na  Sede  Electrónica  deste  Organismo
(sede.muros.gal) co Código de Verificación Dixital (CVD) especificado á marxe. (artigo 42.b da Lei 40/2015, de 1 de outubro, de Réxime
Xurídico do Sector Público)

CONCELLO DE MUROS
(A Coruña)

ORDE DO DÍA

1.   PARTE DISPOSITIVA

PRIMEIRO. Aprobación da acta anterior núm. 2 do pleno ordinario do 26 de febreiro de 2026 
SEGUNDO. MOCIÓNS DE URXENCIA

2.   PARTE  DE  CONTROL  DOS  ÓRGANOS  DE  GOBERNO  E  FISCALIZACIÓN  DA  XESTIÓN  DOS
ÓRGANOS MUNICIPAIS DE GOBERNO 

TERCEIRO. Dar conta das resolucións da Alcaldía núm. 159/2026 de 18 de febreiro ata a núm. 256/2026
do 16 de marzo de 2026, e das actas da XGL núm. 4 de 20 de febreiro e da núm. 5 de 4 de marzo de 2026
e das resolucións contrarias aos reparos formulados pola Intervención municipal 
CUARTO. Dación de conta da liquidación do orzamento do ano 2025 (expte.: 2026/T019/000001). 

QUINTO. Rogos e preguntas

No salón de sesións da Casa Consistorial sendo as vinte horas e trinta minutos, do día de referencia, reúnense
en  primeira  convocatoria  os/as  concelleiros/as  citados/as  anteriormente,  co  obxecto  de  celebrar  a  sesión
ordinaria do Pleno da corporación, asistidos por min, o secretario accidental do Concello que certifico.

Comprobada a existencia do quórum necesario, a señora alcaldesa declara aberta a sesión con arranxo á
seguinte orde do día

A. PARTE DISPOSITIVA

PRIMEIRO. Aprobación da acta anterior núm. 2 do pleno ordinario do 26 de febreiro de 2026 

A Sra. Alcaldesa pregunta aos/ás concelleiros/as se desexan formular algunha observación á acta indicada.
Non formulándose ningunha, procédese á súa votación 

O Pleno da Corporación, tras a correspondente votación, acorda aprobar a acta nº 2 do pleno ordinario do 26
de febreiro de 2026, cos seguintes resultados:

• Votos a favor: BNG (3), PSOE (3) e PP (4).

• Abstencións: Muros Centrado (1); así como a de Da. Laura Eiras Rivadeneira (BNG) e D. Juan Manuel
Martínez Martínez (PP) por non teren asistido á sesión.

CONCELLO DE MUROS
(A Coruña)

SEGUNDO. MOCIÓNS DE URXENCIA

O Sr. Lago Álvarez, presenta por vía de urxencia a seguinte moción, 

MOCIÓN PARA O RECOÑECEMENTO PLENO DOS DEREITOS DO PERSOAL DO GES DE MUROS COMO
BOMBEIROS

EXPOSICIÓN DE MOTIVOS

O Grupo de Emerxencias Supramunicipal (GES) de Muros presta un servizo esencial para a seguridade da
cidadanía, actuando de maneira continuada en incendios forestais e urbanos, accidentes de tráfico, rescates,
emerxencias ambientais e outras intervencións de risco.

Estas funcións coinciden materialmente coas que realizan os servizos profesionais de bombeiros.

Recentemente, a Sala do Social do Tribunal Superior de Xustiza de Galicia (TSXG) confirmou, en resolución
xudicial  firme,  que  as  funcións  desenvolvidas  polo  persoal  do  GES  de  Muros  son  equiparables  ás  dos
bombeiros,  recoñecendo incluso  o  dereito  dun traballador  a  acceder  á  segunda actividade,  dereito  que o
Concello negaba por non estar o GES expresamente mencionado no convenio colectivo municipal.

O alto tribunal sinalou que non debe facerse unha interpretación literal restritiva da normativa municipal, senón
que deben incluírse todos aqueles colectivos que realizan funcións equivalentes ás dos bombeiros, entre os
que se atopa o persoal do GES de Muros.

Esta resolución xudicial ten unha enorme relevancia xurídica e institucional, pois implica que:
- As funcións do GES son materialmente as mesmas que as dos bombeiros.
- Deben recoñecerse os dereitos laborais vinculados a esa condición.
- A administración local ten a obriga de adaptar a súa normativa e prácticas á realidade recoñecida

polos tribunais.

Non  resulta  razoable  nin  xuridicamente  sostible  que  quen  exerce  funcións  de  bombeiro  continúe  sen  o
recoñecemento  pleno  dos  dereitos  económicos,  laborais,  profesionais  e  de  prevención  asociados  a  esa
actividade.

Ademais, o recoñecemento destes dereitos non só responde a unha cuestión de xustiza laboral, senón tamén á
seguridade da veciñanza, xa que unhas condicións dignas e adecuadas son imprescindibles para garantir un
servizo de emerxencias eficaz.

O Concello de Muros, como administración empregadora e institución responsable da protección da cidadanía,
debe adoptar as medidas necesarias para dar cumprimento efectivo á realidade xurídica e funcional recoñecida
polos tribunais.

ACORDOS
Por todo o exposto, o Pleno do Concello de Muros ACORDA:

1. Recoñecer  expresamente  que  o  persoal  do  GES de  Muros  realiza  funcións  equiparables  ás  dos
servizos de bombeiros, de acordo co establecido polas resolucións xudiciais.

2. Garantir  o  recoñecemento  efectivo  de  todos  os  dereitos  laborais,  profesionais  e  económicos  que
correspondan a esta condición, incluíndo, entre outros:
- Dereito á segunda actividade.
- Complementos salariais vinculados á actividade de emerxencias.

CONCELLO DE MUROS
(A Coruña)

- Recoñecemento da penosidade, perigosidade e especial dedicación.
- Medidas específicas de prevención de riscos laborais.

3. Instar  ao Goberno  municipal  a  adaptar  o  convenio  colectivo municipal  e  a  normativa  interna  para
incorporar de maneira expresa os dereitos do persoal do GES conforme á súa natureza funcional.

4. Instar igualmente á Xunta de Galicia e á FEGAMP a impulsar unha regulación autonómica clara que
recoñeza plenamente a condición profesional do persoal dos GES que exerce funcións de bombeiro.

5. Dar traslado deste acordo á Xunta de Galicia, á FEGAMP e ás organizacións sindicais representativas.

Tras a súa exposición e as intervencións relativas á xustificación da urxencia, e de conformidade co disposto no
artigo  91.4  do  Real  Decreto  2568/1986,  do  28  de  novembro,  polo  que  se  aproba  o  Regulamento  de
Organización,  Funcionamento e  Réxime Xurídico das Entidades Locais,  a Presidencia  somete ao Pleno a
ratificación da urxencia para a súa inclusión na orde do día.

Sometida a votación a ratificación da urxencia, o resultado foi o seguinte: 

• Votos a favor do grupo Muros Centrado (1).

• Abstencións dos grupos municipais do BNG (4) e do PSOE (3) e do grupo municipal do Partido Popular
(5). 

Non acadando a maioría necesaria, o Pleno acorda non ratificar a urxencia, non procedendo a súa inclusión na
orde do día nin o seu debate.  

2.   PARTE  DE  CONTROL  DOS  ÓRGANOS  DE  GOBERNO  E  FISCALIZACIÓN  DA  XESTIÓN  DOS
ÓRGANOS MUNICIPAIS DE GOBERNO 

TERCEIRO. Dar conta das resolucións da Alcaldía núm. 159/2026 de 18 de febreiro ata a núm. 256/2026
do 16 de marzo de 2026, e das actas da XGL núm. 4 de 20 de febreiro e da núm. 5 de 4 de marzo de 2026
e das resolucións contrarias aos reparos formulados pola Intervención municipal.

 
CUARTO. Dación de conta da liquidación do orzamento do ano 2025 (expte.: 2026/T019/000001). 

QUINTO. Rogos e preguntas

Sendo ás 21:40 horas do día 26 de marzo, de 2026 a Sra. Alcaldesa procede a levantar a sesión, de todo o que
eu como secretario accidental dou fe.

As intervencións desta sesión están incorporadas á acta multimedia que consta no expediente electrónico con
número 2026/G010/000001 e identificado pola pegada dixital:

9b74de9855269c6da234cd6372099890d97aba7149d252051a3520a3dd9614a2

O vídeo gravado durante a sesión está incorporado ao expediente, asemade, está dispoñible para o público na
URL: https://www.youtube.com/watch?v=FBrRE5z0WO8

O secretario accidental.
Documento asinado electrónicamente polo secretario accidental e a alcaldesa

